२०६९ साल चैत १6 गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :
1. देहायको आह्वान सार्वजनिक गर्ने –
देशको विशिष्ट सङ्क्रमणकालीन अवस्थालाई विचार गरी चाँडोभन्दा चाँडो संविधानसभाको निर्वाचन सम्पन्न गर्ने मूल ध्येयले गठित वर्तमान मन्त्रिपरिषद् आफ्नो लक्ष्यमा अघि बढिरहेको र स्वतन्त्र तथा निष्षक्ष निर्वाचन सम्पन्न गराउने काममा सरकारको तर्फबाट गर्नुपर्ने काम तथा निर्वाचन आयोगलाई पुर्‍याउनु पर्ने सबै प्रकारका सहयोगका लागि तत्पर रहेको व्यहोरा सम्पूर्ण राजनीतिक दल, नागरिक समाज र आम सर्वसाधारणमा मन्त्रिपरिषद् जानकारी गराउन चाहन्छ । यसै विच देशका केही स्थानमा मतदाता नामावली संकलन गर्ने कार्यमा अवरोध सृजना भएको तर्फ पनि नेपाल सरकारको गम्भीर ध्यानाकर्षण भएको छ । निर्वाचनको प्रमुख आधार भनेकै प्रत्येक नागरिकले चुनावमा भाग लिन पाउने अधिकारको सुनिश्चितताका लागि मतदातानामावली अद्यावधिक गर्ने विषय प्रमुख भएकाले यस कार्यमा सम्पूर्ण राजनीतिक दल, नागरिक समाज तथा अन्य सम्बद्ध पक्षको सहयोगको मन्त्रिपरिषद् अपेक्षा गर्दछ । संविधानसभाको निर्वाचन सम्पन्न गर्ने राष्ट्रिय अभियानमा जुट्नका लागि कसैमा कुनै शङ्का, द्विविधा, चासो वा गुनासा भए सम्वाद र सहकार्यवाट सम्बोधन गर्न सकिनेमा विश्वास व्यक्त गर्दै निर्वाचनसम्बन्धी काममा सघाउन मन्त्रिपरिषद् सबैलाई हार्दिक आह्वान गर्दछ । मन्त्रिपरिषद्ले सम्बद्ध पक्षसँग परामर्श र समन्वय गर्दै अघि बढ्नका लागि गृहमन्त्री; सङ्घीय मामिला तथा स्थानीय विकासमन्त्री र सूचना तथा सञ्चारमन्त्री रहेको परामर्श तथा समन्वय समिति गठन गरेको छ । 
साथै, आफ्ना केही मागहरू राखेर निजामती कर्मचारीले विरोधका कार्यक्रमहरू गरेको तर्फ समेत मन्त्रिपरिषद्को ध्यानाकर्षण भएको छ । उहाँहरूले उठाउनु भएका जायज मागको यथाशीघ्र सम्बोधन गर्न नेपाल सरकार प्रयासरत छ । जायज गुनासालाई सकारात्मक रूपमा सम्बोधनका लागि प्रक्रियागत ढङ्गले सरकार अगाडि बढ्दै गरेको, यसका लागि केही दिन आवश्यक भएको सन्दर्भ र नागरिकलाई सेवा दिनुपर्ने राष्ट्रसेवकको दायित्व तथा निर्वाचनका लागि गर्नुपर्ने तयारी र तत्पर रहनुपर्ने वर्तमान परिप्रेक्ष्यमा विरोधका कार्यक्रमहरू फिर्ता गरी सहयोग गर्न सम्पूर्ण राष्ट्रसेवक कर्मचारीलाई मन्त्रिपरिषद् हार्दिक अपिल गर्दछ । 
संविधानसभाको यथाशीघ्र निर्वाचन सम्पन्न गर्न नेपाल सरकार जुटिरहेको यस जटिल घडीमा सम्पूर्ण राजनीतिक दल, सङ्घसङ्गठन, विभिन्न पेसा तथा सञ्चारकर्मीहरू, निजीक्षेत्रलगायत सम्बद्ध सबैलाई बन्द-हडताल र विरोधका कार्यक्रम नगरिदिन हुन तथा आगामी संविधानसभाको निर्वाचन सम्पन्न गर्ने/गराउने कार्यमा आ-आफ्नो ठाउँबाट सहयोग पुर्‍याउन नेपाल सरकार हार्दिक आह्वान गर्दछ ।
2. हालैका दिनहरूमा सप्तरी, मोरङ्ग लगायतका विभिन्न जिल्लाहरूमा भएका आगलागीका घटनाहरू तर्फ नेपाल सरकारको ध्यानाकर्षण भएको छ । यस्ता आगलागीका घटनाबाट भएको जनधनको क्षतिप्रति दुःख व्यक्त गर्दै भविष्यमा यस प्रकारका घटना हुन नदिन र पूर्व सावधानी अपनाउन सर्वसाधारणलाई सचेत तथा सूचित गर्न सूचना तथा सञ्चार मन्त्रालयले सन्देशमूलक सूचना/जानकारी व्यापक रूपमा सम्प्रेषण गर्ने र प्रकोपमा परेका नागरिकहरूका लागि स्थानीय प्रशासनले समन्वयात्मक रूपमा तत्काल उद्दार गर्ने तथा राहत उपलब्ध गराउने ।
3. प्रधानमन्त्री तथा मन्त्रिपरिषद्को कार्यालय- PARIS21 2013 Annual Meeting मा राष्ट्रिय योजना आयोगका सचिव युवराज भुसालले भाग लिने ।  
4. प्रधानमन्त्री तथा मन्त्रिपरिषद्को कार्यालय- Seminar on Governance capability for Ministers and Secretaries विषयक सेमिनारमा सचिव श्री सूर्यप्रसाद सिलवाल, राष्ट्रपतिको कार्यालयका सचिव शीतलबाबु रेग्मी, उपराष्ट्रपतिको कार्यालयका सचिव लक्ष्मणकुमार पोखरेल र लोक सेवा आयोगका सचिव नाथुप्रसाद चौधरीसमेत सहभागी हुने ।
5. प्रधानमन्त्री तथा मन्त्रिपरिषद्को कार्यालय- मन्त्रिपरिषद्का अध्यक्षको प्रेस सल्लाहकारमा विमलप्रसाद गौतमलाई नियुक्ति गरी  प्रेस सल्लाहकारको कार्यविवरण, पारिश्रमिक तथा सुविधा स्वीकृति गर्ने।
6. प्रधानमन्त्री तथा मन्त्रिपरिषद्को कार्यालय- लैङ्गिक सशक्तिकरण समन्वय एकाईका लागि The Asia Foundation बाट प्राप्त सहयोग सामग्रीहरू प्रधानमन्त्री तथा मन्त्रिपरिषद्को कार्यालयको अभिलेखमा जिन्सी आम्दानीमा समावेश गर्ने र उक्त संस्थाबाट प्राप्त सवारी साधन फिर्ता गर्ने ।
7. प्रधानमन्त्री तथा मन्त्रिपरिषद्को कार्यालय- Seminar on Governance capability for Ministers and Secretaries विषयक सेमिनारमा सार्वजनिक खरिद अनुगमन कार्यालयका सचिव धनबहादुर तामाङ सहभागी हुने ।
8. अर्थ मन्त्रालय- श्री राममायाँ कुँवर खड्कालाई नेपाल लेखापरीक्षण सेवा, रा.प.प्रथम श्रेणी, नायव महालेखापरीक्षकको पदमा नियुक्त गरी महालेखापरीक्षकको कार्यालयमा पदस्थापन गर्ने।
9. अर्थ मन्त्रालय- Seminar on Governance Capability for Ministers and Secretaries विषयक सेमिनारमा श्री सुकदेव खत्रीसमेत सहभागी पठाउने ।
10. अर्थ मन्त्रालय- काली गण्डकी ए जलविद्युत केन्द्र पुनर्स्थापन आयोजनाको लागि विश्व बैंक समूहको अन्तर्राष्ट्रिय विकास संस्थाबाट ऋण सहायता प्राप्त गर्न वार्ता टोली गठन गरी वार्ता गर्न अख्तियारी ।
11. उद्योग मन्त्रालय- श्री अशोककुमार दुवाडीलाई उद्योग मन्त्रालय अन्तर्गत खानी तथा भूगर्भ विभागमा रिक्त रहेको नेपाल इन्जिनियरिङ सेवा, जियोलोजी समूह, जनरल जियोलोजी उपसमूहको राजपत्रांकित प्रथम श्रेणीको पदमा बढुवा नियुक्ति गर्ने ।  
12. उद्योग मन्त्रालय- श्री रोमी मानन्धर (रावल) लाई उद्योग मन्त्रालय अन्तर्गत नेपाल गुणस्तर तथा नापतौल विभागमा रिक्त रहेको नेपाल इन्जिनियरिङ सेवा, केमिकल समूहको राजपत्रांकित प्रथम श्रेणीको पदमा बढुवा नियुक्ति गर्ने ।
13. उद्योग मन्त्रालय- शासकीय क्षमता अभिवृद्धि सम्बन्धी गोष्ठी कार्यक्रममा भाग लिन जाने विषयको प्रस्ताव फिर्ता गर्ने ।
14. ऊर्जा मन्त्रालय- Seminar on Governance Capability for Ministers and Secretaries under Bilateral Training Programs 2013 मा जल तथा ऊर्जा आयोगका सचिव विश्वप्रकाश पण्डित सहभागि हुन पठाउने ।
15. कृषि विकास मन्त्रालय- बीउ विजनको दीर्घकालिन सोच, २०२५ स्वीकृत गर्ने विषयको प्रस्ताव – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 
16. गृह मन्त्रालय- फ्रान्सको लियोनमा आयोजना हुने INTERPOL Annual Head of NCB Conference मा नेपाल प्रहरीका प्रहरी अतिरिक्त महानिरीक्षक दिनकर शम्शेर ज.ब.राणालार्इ सहभागी हुन जान स्वीकृति प्रदान गर्ने ।
17. गृह मन्त्रालय- जानकीराज भट्टरार्इ समेत का ५ (पाँच) जना सशस्त्र प्रहरी बरिष्ठ उपरीक्षकहरुलाई सशस्त्र प्रहरी बलमा रिक्त रहेको सशस्त्र प्रहरी नायव महानिरीक्षक पदमा बढुवा गर्ने । 
18. महिला, बालबालिका तथा समाज कल्याण मन्त्रालय- ओस्लोमा हुने International Conference on Human Rights, Sexual Orientation and Gender Identity सम्बन्धी उच्चस्तरीय सम्मेलनमा भाग लिन सचिव श्री दिनेशहरि अधिकारीलाई स्वीकृति दिने।

19. युवा तथा खेलकुद मन्त्रालय- माल्दिभ्समा आयोजना हुने बैठकमा सचिव सहभागी हुने ।
20. रक्षा मन्त्रालय- नेपाली सेनामा रिक्त साधारण तर्फको उपरथी पदमा (सहायकरथी विनोज वस्न्यातसमेतलाई) पदोन्नति गर्ने र उपरथी रामकृष्ण अधिकारीसमेतको सरुवा गर्ने ।
21. नेपाली सेनामा साधारण तर्फको रिक्त केही सहायकरथी पदमा महासेनानीहरु (गंगाबहादुर गुरुङ्गसमेत) को पदोन्नति गर्ने ।
22. रक्षा मन्त्रालय- नेपाली सेनाको सहायकरथी पदमा कार्यरत सहायकरथी शेखर सिंह वस्न्यातसमेतका अधिकृतहरुको सरुवा गर्ने ।
23. रक्षा मन्त्रालय- नेपाली सेनाको महासेनानी पदमा कार्यरत महासेनानी रविन्द्रदास श्रेष्ठसमेत २२ जना अधिकृतहरूको सरूवा गर्ने ।
24. रक्षा मन्त्रालय- नेपाली सेनामा रिक्त साधारणतर्फको महासेनानी पदमा प्रमुख सेनानी सहदेव खड्कासमेत पदोन्नति गरी पदस्थापन गर्ने ।
25. वन तथा भू-संरक्षण मन्त्रालय- रा‌‌‌.प‌.प्रथम श्रेणीको सह सचिव (प्रा) पदमा (श्री हस्त बहादुर थापासमेत) बढुवा नियुक्ति गर्ने ।
26. शान्ति तथा पुनर्निर्माण मन्त्रालय- अब आइन्दा अध्ययन, अवलोकन भ्रमण र गोष्ठीमा सचिवलाई नपठाउने तर्फ मन्त्रालयको ध्यानाकर्षण गराउने गरी थाइल्याण्डमा हुने कार्यक्रममा सहभागी हुने (सचिव धरणीधर खतिवडा) स्वीकृति दिने ।
27. शिक्षा मन्त्रालय- नेपाल शिक्षा सेवा, पुरातत्व समूह, राजपत्रांकित प्रथम श्रेणीको पदमा भरतराज रावतलाई बढुवा नियुक्ति दिई संस्कृति, पर्यटन तथा नागरिक उडड्यन मन्त्रालय वा अन्तरगत पदस्थापन गर्ने ।
28. शिक्षा मन्त्रालय- शिक्षा प्रशासन समूह, राजपत्रांकित प्रथम श्रेणीको सहसचिव (प्रा.) पदमा श्री विष्णुबहादुर द्वारे र श्री नीरा शाक्यलाई बढुवा नियुक्ति दिई शिक्षा मन्त्रालय वा अन्तरगत पदस्थापन गर्ने ।
29. सहकारी तथा गरिबी निवारण मन्त्रालय- समयमै प्रस्ताव नपठाएकोमा सचिवको ध्यानाकर्षण गराउने गरी तेस्रो सार्क मन्त्रीस्तरीय र पाँचौं सचिवस्तरीय बैठकमा भागलिने नेपाली प्रतिनिधिमण्डल गठन तथा खर्च सम्बन्धी व्यवस्था गर्ने । 
30. सामान्य प्रशासन मन्त्रालय- राजपत्रांकित प्रथम श्रेणी सहसचिव (सूचना प्रविधि विज्ञ/नियन्त्रक) वा सो सरहको पदमा मात्रिकाप्रसाद श्रेष्ठसमेतलाई नियुक्ति र पदस्थापन गर्ने ।
31. सामान्य प्रशासन मन्त्रालय- स्वास्थ्य तथा जनसंख्या मन्त्रालय अन्तर्गतको पश्चिमाञ्‍चल क्षेत्रीय अस्पतालको संगठन संरचना एवं दरवन्दी हेरफेर स्वीकृति गर्ने ।
32. सामान्य प्रशासन मन्त्रालय- Seminar on Governance Capability for Ministers and Secretaries विषयक सम्मेलनमा सचिव श्री दुर्गानिधि शर्मालाई भाग लिन मनोनयन गर्ने ।
33. सामान्य प्रशासन मन्त्रालय- थप आर्थिक सहायता राम कुमार गौतमकी श्रीमती सीतादेवी गौतमसमेतलाई उपलब्ध गराउने ।
34. सामान्य प्रशासन मन्त्रालय- राजपत्रांकित प्रथम श्रेणीका सहसचिवहरू किरणराज शर्मासमेत साठी जनाको सरूवा तथा पदस्थापना गर्ने ।
35. सिंचाई मन्त्रालय - सप्तकोशी डुबान/कटानसम्बन्धी समस्या समाधान सुझाव समिति¸ सुनसरीको लागि चालु आ.व. ०६९/७० को लागि रकम रु. २५¸००¸०००/- (पच्चीस लाख) निकासा स्वीकृत गर्ने।
36. सूचना तथा सञ्चार मन्त्रालय- Seminar On Governance Capability For Ministers  and Secretaries मा सूचना आयोगका सचिव श्रीराम पन्तलाई भाग लिने पठाउने ।
37. स्वास्थ्य तथा जनसङ्ख्या मन्त्रालय- डा. ओम विक्रम शाहको सेवा अवधि थप गर्ने ।
38. स्वास्थ्य तथा जनसङ्ख्या मन्त्रालय- Global Newborn Health Conference: Accelerating the Scale-up of Maternal and Newborn Health Interventions to Reduce Mortality, Johannesburg, South Africa मा स्वास्थ्य सचिव सहभागी हुने ।
39. मं.प.बै.सं.  67।०६९ मिति 2069/12/6 मा गठित राजनैतिक समितिको सदस्यमा माननीय मन्त्री रामकुमार श्रेष्ठलाई समावेश गर्ने ।
40. आदेश कार्यान्वयन सम्बन्धमा राष्ट्रिय सूचना आयोगको च.नं. ३५४ मिति २०६९/12/14 को पत्रसाथ संलग्न आदेशको विषयमा महान्यायाधिवक्ताको राय लिने । 
41. नेपाल सरकारका मुख्यसचिवले नेपाल विद्युत प्राधिकरणको अध्यक्षबाट दिनुभएको राजिनामा स्वीकृत गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
